
Oraingoan sagar lapurretan Amantzi Urrio-
labeitiaren ortura goaz. Urriolabeitia ez 
da  gurean abizen ezaguna, baina XIX. 
mende amaieran eta XX.eko hasieran izan 

zen gure artean maisu famatua Domingo izenekoa, 
ondarrutarra gainera, 1880-1915 aldian eskolapeko 
eskolan lekeitiar belaunaldi bi hezi zituena. Bitartean 
bederatzi seme-alaba izan zituen.

Ez da, beraz, harritzekoa udal aktetan agertzen 
den ia guztietan diru “eske” ibiltzea. Ondo merezita 
zuen jubilatu zenean eman zioten eskupekoa, 250 pe-
seta: “... un escrito de Don Domingo Urriolaveitia par-
ticipando que cesó en 31 de Diciembre en virtud de ju-
bilación en el ejercicio activo de la enseñanza indicando 
que el vecindario conoce los servicios que ha prestado 
al frente de la enseñanza educando a 2 generaciones 
y suplica se le conceda una gratificación...” LUA, Udal 
Aktak 1916-1-8.

Eskolapeko eskola XX. mende hasieran

Urriolabeitia-Ibarrola familia 1900 bueltan

Seme nagusia da guri interesatzen zaigu-
na, Amantzi Urriolabeitia. Zertxobait badago 
“eskegita” Interneten, baina hurrunetik ere 
ez, merezi duen beste. Botikaria profesioz, 
botikak saldu izan ezik edozer egin zuen bere 
bizitza oparoan.1 

Politikaria, margolaria, musikoa, heraldis-
ta, literatoa, linguista, historialaria... zer ez 
zuen landu gizon honek! Botikari errenazen-
tista hau 1907an zornotzar batekin ezkondu 
zen, Errosalia Maria Sasuategirekin Urkiolako 
santutegian, eta Zornotzan geratu eta egin  
zuen bere bizia harik eta Francoren gerra zela 
eta Frantziara alde egin behar izan zuen arte. 
Lekeitiarrek galdu zutena zornotzarrek iraba-
zi zuten. Zornotzan hazi eta hezi zuen familia 
gure botikariak. 1914an zabaldu zuen botika 
San Miguel kaleko 14an, Felipe Sasuategi koi-
natuaren eraikinean, hor alboan ikus dezake-
zuenez. Botikaria esku zabala izan zela esan 
dugu, hemen baieztatzen duen gutuna: “Me 
dicen tambien que como profesional de farma-
cia, era muy desprendido, ya que cuando algún 
cliente pedía algún específico caro, le insinuaba 
que no lo comprase y en su lugar él prepararía 
alguna fórmula muy similar y con un costo muy 
inferior” (Lequeitio, 2-1-76). Gure aurretik ha-

1 Bego Renteria zornotzarrak lagundu digu linformazio bilake-
tan eta aitak, Enrike Renteria margolariak, esandakoak gogo-
ratzen ditu. Aita Amantziren lagun handia izan zen eta Begok 
etxean entzuten zituen kontuen artean Amantzirenak sekula 
ez ziren falta. Haren botikara joaten zirenak sekula ez zuten 
aurkitzen nahi zutena, etorri bihar esaten zien Amantzik, ne-
gozioari kasu gutxi eginez. Artistak beti artista!  

ren atzetik ibili zen Jose Ramon delako baten 
ikerketak dira: “Ahi va lo que he podido conse-
guir, de momento, referente a BOTI. [...] Seguiré 
recopilando datos curiosos con los ancianos de 
la Villa con el fin de que Aita Shanti pueda lucir-
se con este Lequeitiano-Zornotzano, que para 
eso soy el embajador de Amorebieta en esta Villa 
costera”. Nahi barik Aita Santiren berriemailea 
preso! Baina ez gara hona etorri Amantzi boti-
kariaren gainean hitz egiteko bakarrik.2

2 Santiago Onaindiak lehenengo (1908an) Elgetan izan zela 
botikari dioen arren, badakigu 1905ean Areatzan botika 
zabaltzeko eskaera egin zuela. 

Beste dohainetaz hitz egitera gatozkizue, 
esaterako hango korala fundatu zuela esatera 
eta, besteak beste, Zornotzako ereserkia (mu-
sika behintzat) berea dela:

AUPA GAZTEAK
Aupa gaztiak erdu goazen
kirol egitera
gure gorputzak
jartzen sendo, sendo haritzen antzera
Nagia makala
beti, beti
edonon ageri da
oin eta besoak
harro, harro
burua dok arina

BFAH, Municipal, Archivo muni-

cipal de Amorebieta, Amorebieta 

0002/0004//0002/021, 1914

Amantzi Urriolabeitia eta Maria Sasuategi, 1907



Amantzik margoztutako Lekeitioko Antiguako Ama

Gure idazleak zuoi hurreratu nahian sagar 
lapurretan jarraituko dugu, oraingoan amo-
tar baten ortuan. Santiago Onaindia, aita 
Shanti, amorotarraren “Euskal Literatura“ 
liburuko Amantziren biografitxoa erabiliko 
dugu gida legez.

AMANTZI ERAKLIO URRIOLABEITIA 
IBARROLA (1881-1944) 
Euskaltzale goragarria, zintzo bezain apal 
euskal gaiez hain aundia egiña. 

Lekeitio’n jaio zan 1881-6-6’an, goizeko 
zazpi ta erdietan, Arranegi plazan. Zortzian 
bateatu zuen Toribio Gerrikabeitia ango 
apaiz-buruak. Bere gurasoak: Domingo Niko-
las Urriolabeitia Aguado, ondarrutarra, Len-
Ikaskuntzako maixua, ta Josefa Petra Ibarrola 
Garaizabal Motriko’ko alaba. Bederatzi ne-
ba-arreba izan ziran: Amantzi Eraklio, Anjel 
Eugeni, 1883- 3-1’an jaioa; Emiliano Ipolito, 
1884-11-12’an jaioa; Petra Josefa, 1887-1-
31’an jaioa; Pablo Julian, apaiza, 1888-2-
5’an jaioa ta Zornotza’ko kapellau zala er-
besteratu ta 1921-3-6’an illa; Andresa Eloisa, 
1889-11-30’an jaioa ta 4 urtekin muiñeriz 
illa; Bonifazia Erroberta, 1892-6-5’an jaioa; 
Atanasia, 1893- 10-5’an jaioa; ta Erraimun-
do Amantzi, 1896-3-15’an jaioa. 

Gizon ikasia zan Amantzi. Abertzale 
zintzoa. Bizkai-Buru-Batzarreko izan zan, 
eta Sukarrieta’ko Batzokia zabaldu zanean, 
adibidez, bera mintzatu zan Alderdiaren ize-
nean. Lanbidez sendakilari edo botikario izan 
zan, lenengo (1908) Elgeta’n eta gero gerra-
rarte Zornotza’n egonik. Marrazkilari bikaiña 
zanez, badu lan ederrik –Lekeitio’ko erria ta 
eliza artako Andre Maria, esate baterako– ar-
katzez eginda. Musikalari ere bazan, eta Zor-
notza’ko Korala berak eratu ta zuzendu zuen. 

Idazle bezela ere lan polita egin zigun, 
euskeraz ta erderaz idatzirik. Ezta miresgarri: 
bere aitak Lekeitio’n bietara erakusten zuen; 
gizaseme artez ona zanez, eskolako bere ikas-
leak ere orrelaxe nai zituen, onak, jalkitunak 
eta artezak: bere semeak orduetatik kanpo 
ere ikasten eukiten omen zituen. 

1919-10-26’an Euskaltzaindiak zazpi 
Probintzietatik urgazleak autatu zitunean, 
an zan A. Urriolabeitia ere Bizkaikoen artean: 
ots, F. Belaustegigoitia, Jon Gurutz Ibargutxi, 
Gabirel Manterola, N. Oleaga, A. Urriolabeitia 
ta P. Zamarripa. 

Ba-zuen bai ospe ta itzala euskal letratan, 
ta, euskaltzain bezela, iker-saillean ari izan 
zan, beste arlo batzuk arbuiatu gabe. Eus-
ko Ikaskuntza’k, esaterako, Gernika’n eratu 
zuen, 1922’gko iraillaren 10’rik 17’ra, III’ga-
rren Izkuntza-sailekoen Batzar orokorra. Ots 
aundikoa nunbait. Amantzi Urriolabeitia’k 
itzaldia izan zuen, gai onetaz: «El Euskera y 
el Estado». Eta ondoren bezela au jakin-erazi 
zuen: Estaduagandik iritxi bear zala, erreguz 
eskaturik, Euskalerrian lan egin bear zuten 
notarioak euskeraz zekitenak izan zitzala; 
baita gure Udaletxetako sekretario ta osala-
riak ere euskeraz jalkitera beartu bear lirakela. 

1911-1915 bitartean batez ere «Euz-
kadi» aldizkarian idatzi zuen, Eleizalde’tar 
Koldobika’ri lagundurik; adiskide miñak zi-
ran biok,  eta bergaratarrak bere «Zaldi Bal-
tza» eskeiñi zion (Euzkadi, 1914, XI, 317 
orr.) lekietiarrari, zegion lanaren ordez bear 
bada. Geroago, Bilbao’ko «Euzkerea»-n ere, 
1930’tik 1936’ra, lanok beintzat argitara ziz-
kigun: «Escudo de Lekeitio», «Las lapidas de 
Elorriaga», «Heraldica vasca», «Las laudas de 
Lekeitio», «Lauburu», ta abar. 

Azken gudaldian Frantzia’ra jo bear izan 
zuen bere emazte —Errosalia Maria Sasua-
tegi— ta seme-alabakin. Biarritz’en, Verdun 
kalean, 84 zenbakian, bizi izan zan zazpi ur-
tean: bertan il zan 1944-12-26’an. 

Onaindiak esandakoari gutxi gehitu diezaioke-
gu. Badakigu batzokia (Zornotzar Batzokija) 
1907an fundatu zela eta lehenengo batzor-
deetan (junta municipal) Amantzi eta Felipe 
Sasuategi koinatua ohikoak zirela. 1916an 
Jaungoiko-Zale Bazkuna sortu zen, han be par-
taide ziren bera eta bere anaia Pablo abadea. 
Alderdiak antolatzen zituen ekitaldi gehiene-
tan parte hartuko zuten, berak eta bere seme-
alabek, batez ere, kantuan, dantzan, antzer-
kian... Hogeitamarreko hamarkadarako lehen 
“ezpatari” bihurtu zen: 1930ean “Comunión” 
eta “Aberri"ren elkar-batzeko komisioko par-
taide izan zen eta urte berean, abenduan, Biz-
kai Buru Batzarreko lehendakariorde aukeratu 
zuten Ramon Bikuña lehendakari zela. Berriro 
izan zen BBBko batzarkide 1932an Luis Arana 
Goiriren lehendakaritzan.

Heraldikan ere ez zen edonor izan. Larra-
betzuko eta Getxoko armarriak bereak dira 
eta Euskal Herriko armarria ere ideiatu zuen, 
oraindik jeltzaleek erabiltzen dutena. Lekeitio-
ko armarriari buruzko ikerketa Euzkerea aldiz-
karian argitaratu zuen. 

Margolaritza ere gustoko zuen. Irakurri 
dugu, Frantzian, azken urteetan, pintatu zue-
la. Ez dugu ezagutzen bere obra, baina etxean 
gorde dute Onaindiak aipatzen duen Andre 
Maria, Lekeitioko Antiguako Ama, eta esku 
ona erakusten du. Apurtxo bat beranduago 
jaio izan bazen –edo gu lehenago– Kurik aldiz-
karian lan egingo zuen duda barik!

"Euskal literatura" Santiago Onaindia, 1972-90



Amantzik diseinatu eta zizelkatutako armarria. Familiaren altxorra!

Amantzi Urriolabeitia eta familia desterruan (Biarritz?)

"Euzkerea",13. zenbakia. (1939-1-15)

Bizkai Buru Batzarreko kideak, euren artean Amantzi lehenengoa eskumatik 
eta Luis Arana Goiri BBBko lehendakaria erdian, 1932.

BOGA-BOGA
Musiko ona zela esan 
da, ez da harritzekoa 
bizi izan zen garaian 
Lekeitio musikoz –eta 
musikaz– blai  baitze-
goen. Eta zer diosku 
Ondarroako aita zuen 
musiko honek Boga-
Boga kantari buruz, ba 
Lekeitiokoa zela. Aita 
Donostiak bere “Cancio-
nero” liburuan batu zituen 

Amantziren hitzak:
"Esta melodía se cantaba 

en Lequeitio, en la escuela de 
párvulos de D. José Etxeberria, 

hasta el año 1887, año en que 
dejé de asistir a este Centro do-

cente”.

Barkora,mariñelak  
Barkora, mariñelak.  
Juan biar dogu urrunera, 
Bai, Indijetara,  
Bai, indijetara.  
Etxat, ez, aztuko   
Zure plai ederra.   
Agur, Lekeitio,   
Itxaso basterra!   
Agur, Lekeitio, 
Itxaso basterra. 
Agur, Lekeitio!

Amantzik txikitan ikasi zuen Lekei-
tioko eskolan kanta hori, eta ez zuen 
uste halako edo antzeko ezer kantatu 
zenik Ondarroa aldean, aita hangoa 
izanda etxean ez zuelako sekula ko-
mentatu gaztetan Boga-boga kanta-
tu zuenik Ondarroan. "Mi padre, que 
era ondarrés, de buena memoria y no 
mal músico, nos decía que al aplicar el 
nombre de la localidad en la despedida 
de la canción, era a gusto del cantan-
te. En su juventud (hacia el año 1870) 
tomó parte en un orfeón que se formó 

en Ondarroa, y no le oímos nunca jamás decir 
que cantasen el “Boga-boga”; y parece pues-
to en razón que en una masa coral apareciese, 
como pieza obligada, la que hiciera referencia al 
pueblo". Ez dago txarto arrazoituta. Ausartago 
eta poetikoagoa da hurrengo azalpena, baina  
auskalo: "La melodía que transcribo pudiera 
bien ser parte de alguna pieza de teatro (al es-
tilo de “El Borracho Burlado”), representada por 
la aristocracia lekeitiarra de fines del siglo XVIII.  
Había en este tiempo entre dicha aristocracia 
(los Otxandegi, Oxangoiti, Renteria, Nava-
rro-Larreategi...), la costumbre de cele-
brar veladas literarias y concursos 
de poesías en romance y bascuen-
ce por acontecimientos que hoy nos 
parecen fútiles: la traída de aguas, 
el plantío de árboles en la alame-
da, etc. etc.; y eran, generalmente,  
las señoritas las encargadas de expresar 
su mejor o peor genio poético o literario. 
Me imagino ver en uno de los salones de 
esta aristocracia o en el salón del Ayun-
tamiento (que también se utilizaba para 
espectáculos públicos) un paso de escena, 
en que instalados los marineros en alguna 
txalupa figurada, se les ordena bogar (rau, 
rau) hacia el buque que ha de conducirlos 
a las Indias, despidiéndose del pueblo objeto 
de sus afecciones. (Fin de acto y telón des-
pacio)".

Antza, gero 
moldatu egin zu-
ten kanta Gipuz-
koa aldean eta 
aldaketen artean 
Ondarroa agertzen 
da Lekeitioren or-
dez. 
Ze eingotsau ba! 

bis

"Barry Lindon" pelikulako fotograma

